
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 

 

JABATAN HAL EHWAL AGAMA ISLAM PULAU PINANG 
 

 

 

 

 

TEKS KHUTBAH JUMAAT 

(MUSIM PKPB TAHUN 2020M) 

 

 

Tajuk: 
 

KATAKAN TIDAK KEPADA NAFSU DAN GODAAN 

 

 

 

Tarikh Dibaca:  
 

6 SYAWAL1441H/ 

29 MEI 2020M 

 

 

Disediakan oleh: 

 

Bahagian Dakwah, JHEAIPP 

 

 

 

 

 
 



Khutbah Jumaat                                                                                 Katakan Tidak Kepada Nafsu & Godaan 

  

 

2 

 

 
 

“KATAKAN TIDAK KEPADA NAFSU DAN GODAAN” 
 

(29 Mei 2020M/ 6 Syawal 1441H ) 

Hadirin Sidang Jumaat Yang Dirahmati Allah, 

Marilah kita semua bertakwa kepada Allah SWT dengan sebenar-benar 

takwa iaitu dengan melaksanakan segala perintah-Nya dan 

meninggalkan segala larangan-Nya. Firman Allah SWT dalam Surah ali-

Imran ayat 102: 

ن ﴿
َ
 وَأ

َّ
 إّلَ

َّ
ن
ُ
مُوت

َ
 ت
َ
اتّهّ وَلَ

َ
ق
ُ

َ

َ

ُ

ُ

ه

َ

ُ

Maksudnya: “Wahai orang-orang yang beriman! Bertakwalah kamu 

kepada Allah dengan sebenar-benar takwa, dan jangan sekali-kali kamu 

mati melainkan dalam keadaan Islam”. 

Tajuk khutbah kita pada hari ini ialah “Katakan Tidak Kepada Nafsu 

dan Godaan”. 

Kaum Muslimin Sidang Jumaat Yang Dimuliakan,  

Dalam kesempatan yang ringkas ini, marilah kita menilai sejauh 

manakah kita berjaya menepis godaan syaitan dan hawa nafsu. 

Terutamanya ketika Malaysia sedang melalui tempoh PKPB ini. 

Walaupun tidak dibenarkan ke masjid, para bilal tetap melaungkan azan 

dengan lafaz yang sedikit berbeza dari kebiasaan. Di kala azan Subuh 

berkumandang, apakah kita bingkas bangun dari tidur untuk solat atau 

semakin asyik menyambung tidur? 

Jika tidur menjadi pilihan, bermakna kita sebenarnya telah terpedaya 

dengan bisikan nafsu atau syaitan. Sedangkan Solat Subuh berjemaah 

adalah sunnah yang tidak pernah ditinggalkan oleh Rasulullah  صلى الله عليه وسلم 

sepanjang hayat Baginda.  

Kaum Muslimin Sidang Jumaat Yang Dirahmati,  

Petanda kemusnahan peribadi seseorang individu, masyarakat dan 

umat ialah apabila mereka mudah tertipu dengan dorongan hawa nafsu. 

Sebagai ketua keluarga, bagaimana tingkah laku kita dan gaya hidup 

ahli keluarga di rumah?  

Di saat pergerakan yang terbatas, lihatlah bagaimana ‘ghairahnya’ 

sebahagian dari kita ‘membeli-belah’ secara atas talian. Berhati-hatilah, 

bimbang kita menjadi sahabat syaitan lantaran sikap suka membazir. 

Begitu juga dalam mendepani karenah anak isteri yang berada 24 jam 

bersama kita. Patutkah kita terus memarahi saat mereka berbuat salah 

atau menyantuni dengan penuh hikmah? 

Muslimin Sidang Jumaat Yang Dimuliakan,  

Kemenangan dalam melentur hawa nafsu bermakna kemenangan 

dalam mengembalikan jiwa kepada fitrah. Inilah sifat semulajadi 

manusia yang dijadikan oleh Allah SWT sebelum kita mengenal dunia. 

Oleh sebab itulah perjuangan ini dikaitkan dengan kesempurnaan iman 

dan merupakan pengorbanan yang amat besar dalam hidup seorang 

mukmin. Rasulullah  صلى الله عليه وسلم telah bersabda: 

وَ 
َ
 ه
َ

َّ
تَّ

َ

ك
ُ

َ

َ

ُ

ُ

َ

ُ
 اه

Maksudnya: Tidak sempurna iman seseorang kamu sehinggalah 

nafsunya mengikuti ajaran yang aku bawa. 

 ( َ
 
َأ
 
َجََرََخ

 
ََه

َ
َيَ طَِالخ َالبََوَََب 

َ
وَ غ

ََه

ََيَ  ِ ِ
ََف 

َ
ي   َعَِبَرََ ال ) 

Hadirin Sidang Jumaat Yang Dirahmati Allah, 

Khatib ingin mengajak sidang jemaah sekalian untuk bermuhasabah 

berkenaan sikap kita, lebih-lebih lagi dalam tempoh PKPB ini. Justeru 

mengakhiri khutbah, marilah kita perhatikan kesimpulan berikut: 

1- Jihad melawan godaan syaitan dan hawa nafsu perlu kepada 

kesungguhan dan pengorbanan.  

2- Melawan hawa nafsu bermaksud menundukkan nafsu supaya 

mengikut kehendak Allah SWT dalam setiap perkara.  

3- Orang beriman dan bijak sentiasa mengawal nafsu dan godaan 

syaitan agar tidak terpesong dari jalan kebenaran. 

Firman Allah dalam Surah as-Syams ayat 9 dan 10: 

َِ
َ

َبِاللّ
 
وذ ع 

 
جِيمَِأ انَِالر 

َ
ط ي 

 
 َمِنََالش

ىهَٰا   ﴿ فۡلَحَ مَن زَكَّ
َ
ىهَٰا     ٩قدَۡ أ    ﴾ ١٠وَقدَۡ خَابَ مَن دَسَّ

Maksudnya: “Sesungguhnya beruntunglah orang-orang yang 

menyucikan jiwanya dan sesungguhnya rugilah orang-orang 

yang mengotorinya.” 

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri, supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya.  

 

Pada saat yang penuh barakah ini, marilah kita berselawat ke atas Nabi 

Muhammad صلى الله عليه وسلم sebagai melaksanakan perintah Allah SWT dalam surah 

Al-Ahzab, ayat 56:  

َ   إنَِّ }  ي ي صَلُّونَ عََلَ     ۥه  ئكَِتَ وَمَلَ    ٱللَّّ ِ   ٱلنَّبِ 

ُ وَالِل يََ

ْ
ك
َ
ّ أ

َ
رُ الِل

ْ
ذّك

َ
مْ وَل

ُ
عْطّك

ُ

